
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মইষাল বন্ধু
৪৫



(৬)






বিলাই বান্ধ্যা ভাত খায় আষাঢ়্যা মণ্ডল[১]।

মাউগের[২] পিন্ধনে নাই কাপড় ভাইয়ে মারে চড়চাপড়[৩]॥২

পুতে ডাকে লাউডের পাগল[৪]।

লেংঠী পিন্ধ্যা থাকে শালা পাটি নাই ঘরে॥৪

দিন রাইত শুইয়া বইয়া[৫] সুদের চিন্তা করে॥৫

ট্যাকার কুমইর[৬] ব্যাটা লোকে করজ[৭] দিলে।

হিসাব কইরা সুদ লয় কড়া ক্রান্তি তিলে॥৭

এক টঙ্কার[৮] সুদ হয় যত বুড়ি কড়ি।

তিলে তুল্যে গণ্যা লয় হিসাব ঠাহরি[৯]॥৯

এক সুন্ধ্যা[১০] খাইলে আর এক সুন্ধ্যা নাহি খায়

পাতার মশাল জ্বাল্যা রজনী গুয়ায়[১১]॥১১







	↑ আষাঢ়িয়া মণ্ডল নাম জনৈক মহাজন বিড়ালটিকে বান্ধিয়া ভাত খাইতে বসে, পাছে বিড়াল দুই একটা ভাত বা মাছের কাঁটা খাইয়া ফেলে।

	↑ মাউগের=স্ত্রীর।

	↑ ভাই তাহার কার্পণ্যে ক্রোধান্বিত হইয়া তাহার গালে চড়চাপড় মারে।

	↑ পুত্ত্র তাহাকে লাউড়ের পাগল বলিয়া গালি দেয়। “লাউড়ের” শব্দটি একান্তই স্থানীয়। ইহার অর্থ “বাউল” বা “ক্ষেপা” হইতে পারে।

	↑ বইয়া=বসিয়া।

	↑ ট্যাকার কুমইর=টাকার কুমীর, অর্থাৎ বিপুল ধনশালী।

	↑ করজ=কর্জ্জ

	↑ টঙ্কার=টাকার, তঙ্কার।

	↑ ঠাহরি=ঠাহর করিয়া অর্থাৎ খুব ভালরূপে পর্যবেক্ষণ করিয়া।

	↑ সুন্ধ্যা—সন্ধ্যা।

	↑ পাতার......গুয়ায়=তৈল খরচের ভয়ে বৃক্ষপত্র দিয়া দীপ জ্বালাইয়া আলোর কাজ চালায়। গুয়ায়=যাপন করে।

		 এই পাতা শেষ সম্পাদিত হয়েছে ১৪:০৮টার সময়, ১৩ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

